
				এই পাতাটির মুদ্রণ সংশোধন করা প্রয়োজন। 
ভারতবর্ষ। بياو
প্রতিষ্ঠিত হইয়াছিল। ঐতিহাসিকদিগের এই অনুমান সত্য হইলে, ‘পেরিপ্লাস’ গ্রন্থোক্ত বারিগাজা ও তৎসন্নিকটস্থ দেশের শাসনকৰ্ত্তা ‘নম্বেনাস” এবং “নাহাপান’ অভিন্ন প্ৰতিপন্ন হইতে পারেন। ‘নম্বেনাস” এবং “নাহাপান’ উভয়ের অভিন্নত্ব বিষয়ে মতবিরোধ থাকিলেও, শকগণের প্রভাব-প্রতিপত্তি-কালে কল্যাণ-বন্দর যে বৈদেশিক বাণিজ্যের অনুপযোগী হইয়া পড়িয়াছিল, এবং অন্ধু রাজ-প্রেরিত শাসনকৰ্ত্তা যে তাহার যথোপযুক্ত রক্ষণাবেক্ষণে অসমৰ্থ হইয়াছিলেন, তদ্বিষয়ে কোনও সন্দেহ নাই। ar
যাহা হউক, পরবৰ্ত্তিকালে শক ও অন্ধ দিগের বিবাদ ক্রমশঃ বৃদ্ধি পাইতে থাকে। ফলে, পশ্চিম-রাজ্যের অধিকার নষ্ট হওয়ায় অন্ধগণ পূর্বদিকে বিতাড়িত হন। ১২৬ খৃষ্টাব্দে। শক ও অন্ধুগণের মধ্যে বিষম দ্বন্দ্বের সূত্রপাত হয়। তখন দ্বিতীয় বিলিভিয়কুড় অস্ত্রদিগের নেতা ছিলেন। এই প্রসঙ্গে একটা কথা বলিয়া রাখি। অন্ধ, রাজগণ আপনি আপন নামের সহিত মাতৃনাম সংযোজিত করিতেন। প্রথম বিলিভীয়কুড় হইতেই এইরূপ লক্ষণাযুক্ত নামোপাধিপ্ৰচলনের প্রথা প্ৰথম প্ৰবৰ্ত্তিত হয়। সেই সময় হইতেই তঁহাদের নামের সহিত ‘বসিষ্ঠীপুত্ৰ’’, “মাধ্যারিপুত্ৰ’, ‘গৌতমীপুত্ৰ’ প্ৰভৃতি সংযোজিত হইতে থাকে।
বেদের মধ্যে কৌশিকীপুত্র, কৌৎসীপুত্ৰ, অলস্বীপুত্ৰ, বৈয়া গ্রহপদীপুত্ৰ প্ৰভৃতি নাম দেখিতে পাই। এইরূপ সাদৃশ্য-দৃষ্টি অনুমান হয়,-“এই সময় হইতে অন্ধগ- ব্ৰাহ্মণ্য-রাজতন্ত্রের অন্তর্ভুক্ত হইয়া পড়েন। স্তর ওয়াল্টার ইলিয়ট তাহাতে সিদ্ধান্ত করেন,-“লক্ষণা-সম্বলিত রাজোপাধিধারী রাজগণের মধ্যে দ্বিতীয় বিলিভয়কুড় বলপূর্বক সিংহাসন অধিকার করিয়া “গোতিমীপুত্ৰ সাতকণি’ উপাধি গ্ৰহণ করিয়াছিলেন। পুত্রের নামের সঙ্গে মাতার নামের পুনঃ পুনঃ উল্লেখই স্তর ওয়াণ্টারের এতৎ-সিদ্ধান্তের মূলীভুত ।
নাসিকের গুহালিপিতে দেখিতে পাই,--দ্বিতীয় বিলিভিয়কুড় শকদিগের উচ্ছেদ-সাধন করিয়াছিলেন। কিন্তু তাহার পরেও, দ্বিতীয় বিক্রমাদিত্যের রাজত্ব পৰ্য্যন্ত, শকগণ উজ্জয়িনীতে প্ৰতিষ্ঠান্বিত ছিল, সে পরিচয় পাওয়া যায়। ৪০৯ খৃষ্টাব্দে রাজচক্ৰবৰ্ত্তী বিক্ৰমাদিত্য শক-বংশের নিৰ্ম্মল সাধন করেন। তাহার পূৰ্ব্বে, ১৫০ খৃষ্টাব্দে শকদিগের সাত্রাপ রুদ্ৰদমন, র্তাহার জামাতা ও দ্বিতীয় বিলিভীয়কুড়ের পুত্র পুলমায়ীর সহিত যুদ্ধে প্ৰবৃত্ত হন। কিন্তু জামাতা-বধের ভয়ে রুদ্রদমনকে সে যুদ্ধে নিবৃত্ত হইতে হইয়াছে। O
প্রথম পুলমায়ী “সাতকণি” নাম পরিগ্রহণ করিয়াছিলেন। ১১নং কানহেরি লিপিতে সে প্ৰমাণ পাওয়া যায়। লুডাস, ভিসেণ্ট স্মিথ প্ৰভৃতি সেই মতই প্ৰকাশ করিয়াছেন। প্ৰথম পুলমায়ী (সাতকৰ্ণি) মহােক্ষত্রপ প্ৰথম রুদ্রদমনের কন্যা বিবাহ করেন। ১২৫ খৃষ্টাব্দ হইতে ১৫০ খৃষ্টাব্দের মধ্যে পুলমায়ি দুই বার কন্দ্ৰদমনের নিকট পরাজিত হন। পুরাণের মতে তিনি গৌতমীপুত্রের পুত্র। এ হিসাবে শক ও অন্ধুগণ সমসাময়িক বলিয়াই প্ৰতিপন্ন হন।
米 肇 谦
টলেমির গ্রন্থে পরিচয়। পাশ্চাত্য ভৌগোলিক টলেমির গ্রন্থে অন্ধুগণের পরিচয় আছে। সেখানে অন্ধুগণ দ্রাবিড়’ নামে অভিহিত। ঐতিহাসিকগণের মতে টলেমির গ্ৰন্থ। ১৫১ খৃষ্টাব্দের পরে রচিত হইয়াছিল।

